
ᑐᓴᒐᒃᓴᑦ 
 

ᒪᓕᒐᓕᐅᕐᕕᐅᑉ ᐅᖃᖅᑎᖓᑦ ᓇᓗᓇᐃᖅᓯᕗᖅ ᑎᒃᑯᐊᖅᓯᓂᕐᒥᓂᒃ ᓄᓇᕗᒻᒧᑦ 
ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᐅᑲᐃᓐᓇᕐᓂᐊᖅᑐᒥᒃ 

 
ᐃᖃᓗᐃᑦ, ᓄᓇᕗᑦ (ᔪᓚᐃ 18, 2008) –ᒪᓕᒐᓕᐅᖅᑎ ᐲᑕ ᕿᓚᕝᕙᖅ, ᓄᓇᕗᑦ ᒪᓕᒐᓕᐅᕐᕕᐊᓄᑦ ᐅᖃᖅᑎ 
ᐊᒻᒪᓗ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ, ᐅᓪᓗᒥ ᓇᓗᓇᐃᖅᓯᕗᖅ ᑎᒃᑯᐊᖅᓯᓂᕐᒥᓂᒃ ᓄᐊᒪᓐ 
ᐱᑯᓪᒥᒃ, ᓄᓇᕗᒻᒧᑦ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᐅᑲᐃᓐᓇᖁᓪᓗᓂᐅᒃ.  
 
ᒪᓕᒃᖢᒍ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅ, ᒪᓕᒐᓕᐅᕐᕕᐅᑉ ᑲᑎᒪᔨᓕᕆᔨᒃᑯᑦ ᑲᑎᒪᔨᖁᑎᖏᑦ ᐱᔪᒪᒍᑎᒃ, 
ᐊᑐᓕᖁᔭᓕᐅᕈᓐᓇᖅᑐᑦ ᑎᒃᐊᖅᓯᓯᒪᑲᐃᓐᓇᕈᒪᓂᕐᒥᒃ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᐅᑲᐃᓐᓇᕐᓂᐊᖅᑐᒥᒃ.  ᒪᓕᒐᖏᑦ 
ᒪᓕᒃᖢᒋᑦ, ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖁᑎᖏᑦ ᐊᔭᐅᖅᑎᒃᑯᑦ ᓂᕈᐊᖅᖠᕈᓰᑦ ᐊᑐᖅᖢᑎᔾᔪᒃ ᐊᐱᖅᓱᑲᑕᒃᓯᒪᔪᑦ 
ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᐅᔪᒥᓇᖅᑐᓂᒃ.  ᑕᒪᑐᒪᓂ ᑕᒪᓐᓇ ᓂᕈᐊᖅᖠᕋᓱᖕᓂᖅ ᐱᒋᐊᓚᐅᖅᓯᒪᔪᖅ ᓄᖅᑲᕕᖕᒪᑦ 
ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᐅᓚᐅᖅᑐᖅ ᕌᐳᑦ ᔅᑖᓐᐱᐅᕆ. 
 
ᐅᖃᖅᑎ ᕿᓚᕝᕙᖅ ᐃᒪᓐᓇ ᐅᖃᓚᐅᖅᑐᖅ, “ᑲᑎᒪᔨᕋᓛᑦ ᐊᔭᐅᖅᑎᒃᑯᑦ ᐊᐱᖅᓱᑲᑕᒃᓯᒪᓚᐅᖅᑐᑦ 
ᐱᔪᓐᓇᕐᓂᖃᑦᑎᐊᖅᑐᓂᒃ ᑲᒥᓴᓇᐅᑲᐃᓐᓇᕈᒪᔪᓂᒃ, ᐊᒻᒪᓗ ᐊᑐᓕᖁᔭᓕᐅᖅᓯᒪᓕᖅᖢᑎᒃ ᑖᓐᓇ ᒥᔅᑐ ᐱᑯᓪ 
ᑎᒃᑯᐊᖅᑕᐅᖁᓪᓗᒍ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᐅᑉ ᐃᓂᖓᓄᑦ.  ᖁᕕᐊᓱᒃᑐᖓ ᑖᒃᑯᐊ ᑲᑎᒪᔩᑦ ᑎᒃᑯᐊᖅᓯᓚᐅᕐᒪᑕ 
ᒥᔅᑐ ᐱᑯᓪᒥᒃ ᐃᓕᓯᒪᑲᓐᓇᕐᓂᐊᕐᓗᓂ ᑭᓯᐊᓂ ᒪᓕᒐᓕᐅᕐᕕᒃ ᐊᑐᓕᖁᔭᓕᐊᕆᔭᐅᓯᒪᔪᒥᒃ ᕿᒥᕐᕈᓇᒍᓐᓇᖅᓯᒃᐸᑕ 
ᒪᓕᒐᓕᐅᖅᑏᑦ ᑲᑎᒪᕐᔪᐊᒃᑲᓐᓂᕆᐊᖃᖅᐸᑕ ᓯᑎᐱᕆᒥ.” 
 
ᐅᖃᖅᑎ ᕿᓚᕝᕙᖅ ᐃᒪᐃᓕᒃᑲᓐᓂᓚᐅᖅᑐᖅ, “ᐱᕕᖃᕐᓂᓐᓂ ᖁᔭᓐᓇᒦᕈᒪᔭᕋ ᑕᐃᕕᑦ ᔫᓐᔅ ᐱᔨᑦᑎᑲᐃᓐᓇᓚᐅᕐᒪᑦ 
ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᐅᑲᐃᓐᓇᖅᓯᒪᓪᓗᓂ ᑕᖅᑭᓄᑦ ᐊᑕᐅᓯᐅᓐᖏᑦᑐᓄᑦ ᐊᓂᒍᖅᓯᒪᓕᖅᑐᓄᑦ.” 
 
ᐅᑯᓄᖓ ᐊᑦᑕᑕᐃᓯᒪᔪᒍᑦ ᓇᓗᓇᐃᔭᐃᓯᒪᔪᓂᒃ ᑖᓐᓇ ᑎᒃᑯᐊᖅᑕᐅᑲᐃᓐᓇᖅᑐᖅ ᑭᓇᐅᖕᒪᖔᖓᓂᒃ, ᐊᒻᒪᓗ 
ᒫᓐᓇᕈᓘᓂᐊᖅᑐᖅ ᐊᑐᐃᓐᓇᕈᐃᓂᐊᖅᑐᒍᑦ ᖃᓄᖅ ᑲᒥᓴᓇᐅᑲᐃᓐᓇᖅᑐᖅ ᐅᖃᖃᑎᒋᔭᐅᔪᓐᓇᕐᒪᖔᖓ, 
ᐃᓚᓕᐅᓪᓗᒍ ᐊᑭᖃᓐᖏᑦᑐᖅ ᐅᖄᒪᐅᑦ, ᐅᕘᓇ ᖃᕆᓴᐅᔭᒃᑯᑦ ᑐᕌᕈᑎᒃᑯᑦ. www.integritycom.nu.ca. 

ᓄᐊᒪᓐ ᐲ. ᐱᑯᓪ 

 
ᓄᐊᒪᓐ ᐱᑯᓪ ᕗᐃᓐᓲ ᓯᓚᑦᑐᖅᓴᕐᕕᒡᔪᐊᖓᓂ ᐃᓕᓐᓂᐊᕌᓂᓚᐅᖅᓯᒪᔪᖅ 1972-ᖑᑎᓪᓗᒍ, ᐊᒻᒪᓗ 1974-ᖑᓕᕐᒪᑦ 
ᐊᓐᑎᐅᕆᔪᒥ ᒪᓕᒐᕐᓂᐊᖅᑎᓪᓚᕆᓐᖑᓚᐅᖅᓯᒪᓪᓗᓂ. 
 
ᒪᓕᒐᕐᓂᐊᖅᑎᐅᓪᓗᓂ, ᓄᐊᒪᓐ ᐱᐅᒃᓴᕐᓂᖅᓴᐅᓚᐅᖅᓯᒪᔪᖅ ᑲᒪᒋᔭᖃᕆᐊᒥᒃ ᐃᒡᓗᓂᒃ ᓂᐅᕐᕈᑕᐅᕙᓪᓕᐊᔪᑦ 
ᐸᐃᑉᐹᓕᕆᔭᒃᓴᖏᓐᓂ ᑲᒪᓂᕐᒥᒃ, ᐃᓅᔪᓐᓃᖅᑐᑦ ᑭᒃᑯᓐᓄᑦ ᐱᖁᑎᖏᑦ ᐱᑖᕆᔭᐅᓂᐊᕐᓂᖏᓐᓂᒃ ᐊᒻᒪᓗ 
ᓇᖕᒥᓂᕆᔭᐅᔪᑦ ᖃᓄᖅ ᑲᒪᒋᔭᐅᓂᐊᕐᒪᖔᖏᓐᓂᒃ, ᓴᐳᓐᓂᐊᖅᑎᑦ ᐱᔪᓐᓇᐅᖏᑦ, ᐃᓐᓇᓪᓚᕆᖕᓄᑦ ᒪᓕᒐᑦ, 
ᐱᖁᑎᓪᓚᕆᑦ ᐊᐅᓚᑕᐅᓂᖏᑦ, ᐱᓯᓂᓯᓕᕆᓂᕐᒧᑦ ᑯᐊᐳᕇᓴᒃᑯᓪᓗ ᒪᓕᒐᖏᓐᓂᒃ ᐊᒻᒪᓗ ᐱᔾᔪᑎᓕᖕᓂᒃ ᐃᒡᓗᓂᒃ 
ᐊᑐᖅᑐᐊᖅᑎᑦᑎᔨᑦ ᐊᒻᒪᓗ ᐊᑐᖅᑐᐊᖅᑐᓄᑦ ᑐᕌᖓᔪᓂᒃ. 
 
ᓄᐊᒪᓐ ᐊᑭᑭᓐᓂᖅᓴᐅᔪᓂᒃ ᐊᑭᓕᒃᓴᕆᔭᐅᔪᓂᒃ ᐅᑎᖅᑎᑦᑎᓇᓱᒃᑐᓄᑦ ᐃᖅᑲᖅᑐᐃᔨᐅᔪᖅ ᐊᒻᒪᓗ ᑕᐃᒪᐃᑦᑐᓂᒃ 
ᑲᒪᓯᒪᓕᖅᖢᓂ ᐊᕐᕌᒍᑦ 18 ᐅᖓᑖᓄᑦ.  ᑕᐃᒪᐃᑦᑐᓄᑦ ᐃᖅᑲᖅᑐᐃᔨᐅᖃᑦᑕᖅᖢᓂ, ᒫᓐᓇ ᐃᖅᑲᖅᑐᐃᖃᑦᑕᖅᑐᖅ 
ᐃᓱᒪᓕᐅᖅᑎᐅᖃᑦᑕᖅᖢᓂᓗ ᕼᐃᐅᕌᓐᒥ, ᐴᑦᒥ ᐊᒻᒪᓗ ᓛᒻᑕᓐ ᓄᓇᖁᑎᖏᓐᓂ. 
 
ᓄᐊᒪᓐ ᒪᓕᒐᕐᓂᐊᖅᑎᓂᒃ ᐃᓱᒫᓘᑎᖃᖅᑐᖃᓕᕌᖓᑦ ᕿᒥᕐᕈᓇᒃᑎᐅᖃᑦᑕᖅᑐᖅ ᐊᓐᑎᐅᕆᔪᒥᐅᑦ ᒪᓕᒐᕐᓂᐊᖅᑎᑦ 
ᑲᑐᔾᔨᖃᑎᒌᖏᓐᓄᑦ.  
 
ᓄᐊᒪᓐ ᐊᖏᖃᑎᒌᒍᓐᓇᐃᓪᓕᔪᓄᑦ ᐊᑯᓐᓂᖅᓱᖅᑎᐅᖃᑦᑕᖅᓯᒪᔪᑦ, ᑕᐃᒪᐃᑦᑑᓪᓗᓂᓗ ᐊᔾᔨᒌᓐᖏᑦᑐᓂᒃ 
ᐊᖏᕈᑕᐅᔪᓐᓇᐃᓪᓕᐅᖅᑲᔪᓂᒃ ᑲᒪᖃᑦᑕᖅᓯᒪᓪᓗᓂ.  ᐊᕐᕌᒍᓄᑦ ᐊᕙᑎᑦ ᖁᓕᓪᓗ, ᓄᐊᒪᓐ 
ᐃᖅᑲᓇᐃᔮᖃᓪᓚᕆᒃᓯᒪᔪᖅ ᐱᓕᒻᒪᒃᓯᒪᓪᓗᓂᓗ ᐃᓚᔮᕇᖕᓄᑦ ᒪᓕᒐᓕᕆᓂᕐᒥᒃ ᐊᒻᒪᓗ ᐊᓯᖏᓐᓂᒃ 
ᐃᖅᑲᖅᑐᐃᕕᒃᑎᒎᕈᑕᐅᔭᕆᐊᖃᖅᑐᓂᒃ ᑲᒪᓂᕐᒥᒃ.  ᓄᐊᒪᓐ ᐃᖅᑲᖅᑐᐃᖃᑦᑕᖅᓯᒪᖕᒥᔪᖅ ᐊᖏᖃᑎᒌᒍᓐᓇᐃᓪᓕᔪᖕᓂᒃ 
ᓈᓚᒃᑎᐅᓂᕐᒥᒃ ᐊᒻᒪᓗ ᐃᓱᒪᓕᐅᕈᑎᒋᖃᑦᑕᖅᖢᓂᒋᑦ.  ᐊᔾᔨᒌᓐᖏᑦᑐᓂᒃ ᑕᒪᒃᑯᓄᖓ ᑐᕌᖓᔪᓂᒃ 
ᑲᒪᔨᐅᖃᑦᑕᖅᓯᒪᔪᖅ. 

ᓄᐊᒪᓐ ᐱᑯᓪ ᓄᓇᓕᖕᓂ ᐃᓚᒋᔭᐅᖃᑕᐅᓪᓚᕆᖕᓂᕐᒥᒃ ᐅᒃᐱᕆᔭᖃᖅᑐᖅ. ᑕᐃᒪᓐᖓᓂᑦ ᒑᑐᕆᒃᒧᑦ ᓄᒃᑎᓚᐅᖅᓯᒪᒐᒥ 
1972-ᒥ, ᓄᐊᒪᓐ ᐃᓚᐅᓂᖃᓪᓚᕆᖃᑦᑕᖅᑐᖅ ᑐᒃᓯᐊᕐᕕᖕᒥ, ᕉᑐᕆᒃᑯᑦ ᑲᑐᔾᔨᖃᑎᒌᖏᓐᓂ, ᐋᓐᓂᐊᕕᖕᒥ, 
ᐃᓕᓐᓂᐊᕐᓂᓕᕆᓂᕐᒥ ᐊᒻᒪᓗ ᐊᓯᖏᓐᓂ ᓴᖅᑭᑕᐅᓯᒪᔪᓂ ᓄᓇᓕᖕᓄᑦ. 
 
ᓄᐊᒪᓐ ᐃᒃᓯᕙᐅᑕᕆᔭᐅᓚᐅᖅᑐᖅ ᐊᓕᒃᓵᓐᑐ ᑕᕆᐅᕐᒥᐅᑕᓕᕆᔨᖏᑦᑕ ᑲᑎᒪᔨᖏᓐᓄᑦ ᐊᒻᒪᓗ ᒑᑐᕆᒃ, ᐊᓐᑎᐅᕆᔪᒥ 
ᐋᓐᓂᐊᕕᖕᒧᑦ ᔫᓂ 2004-ᒥᑦ ᔫᓂ 2007-ᒧᑦ, ᐅᓪᓗᒥᒧᑦ ᑎᑭᖢᒍ ᓱᓕ ᐋᓐᓂᐊᕕᖕᒧᑦ ᑲᑎᒪᔨᐅᖃᑕᐅᓪᓗᓂ. 
 
ᓄᐊᒪᓐ ᐃᓚᒋᔭᐅᖃᑦᑕᕐᓂᑯ ᐊᖓᔪᖅᑳᕆᔭᐅᓯᒪᓪᓗᓂᓗ ᒐᑐᕆᒃ ᕉᑐᕆᒃᑯᑦ ᑲᑐᔾᔨᖃᑎᒌᖏᓐᓄᑦ (1979-1980) 
ᐊᒻᒪᓗ ᕼᐃᐅᕌᓐᒥ ᒪᓕᒐᕐᓂᐊᖅᑏᑦ ᑲᑐᔾᔨᖃᑎᒌᖏᓐᓄᑦ ᐊᖓᔪᖅᑳᖑᓯᒪᓪᓗᓂ (1996-1998).  
 
ᓄᐊᒪᓐ ᐃᒃᓯᕙᐅᑕᕆᔭᐅᖃᑦᑕᖅᓯᒪᔪᖅ ᔪᓇᐃᑎᑦ ᑐᒃᓯᕋᐊᕐᕕᖓᑕ ᑲᑎᒪᔨᖏᓐᓄᑦ ᐊᓐᑎᐅᕆᔪᒥ ᑲᑎᓪᓗᒋᑦ ᑎᓴᒪᓄᑦ 
ᐊᕐᕌᒍᓄᑦ - 1975-ᒥᑦ ᐊᒻᒪᓗ 1976-ᒥ, ᐃᓕᒃᑲᓐᓂᓚᐅᖅᖢᓂᓗ 1999-ᒥ ᐊᒻᒪᓗ 2000-ᒥ.   
 
9-ᓄᑦ ᐊᕐᕌᒍᓄᑦ (1988-ᒥᑦ 1997-ᒧᑦ), ᓄᐊᒪᓐ ᕼᐃᐅᕌᓐ ᐃᓕᓐᓂᐊᖅᑐᓕᕆᔨᖏᑦᑕ ᑲᑎᒪᔨᖏᓐᓄᑦ 
ᐃᓚᒋᔭᐅᖃᑕᐅᓚᐅᖅᓯᒪᔪᖅ (ᐊᐃᕚᓐ ᒪᐃᑦᓚᓐ ᐃᓕᓐᓂᐊᖅᑐᓕᕆᔨᖏᑦᑕ ᑲᑎᒪᔨᖏᓐᓄᑦ ᐃᓚᓕᐅᑎᓯᒪᓕᖅᑐᖅ). 

ᓄᐊᒪᓐ ᐱᑯᓪ ᐊᒻᒪ ᓄᓕᐊᖓ ᓈᓐᓯ, ᒑᑐᕆᒃ ᐊᓐᑎᐅᕆᔪᒥ ᓄᓇᖃᖃᑦᑕᖅᓯᒪᔪᖅ, ᕼᐅᐊᕌᓐᒦᓯᒪᓕᖅᖢᓂ 
ᑕᐃᒪᓐᖓᓂᑦ 1972-ᒥᓂᑦ.  ᐱᖓᓱᓂᒃ ᐃᓐᓇᐅᓕᖅᑐᓂᒃ ᕿᑐᕐᖓᖃᖅᑐᑦ ᐊᒻᒪᓗ ᐊᑕᐅᓯᕐᒥᒃ ᐃᕐᖑᑕᖃᖅᖢᑎᒃ.  
ᓄᐊᒪᓐ ᖁᕕᐊᒋᔭᖏᑦ ᓄᓇᑐᐃᓐᓇᕐᒥ ᐊᐅᓪᓚᖅᓯᒪᖃᑦᑕᕐᓂᖅ, ᓄᓇᓕᖕᓄᑦ ᐊᔾᔨᒌᓐᖏᑦᑐᓄᑦ ᐊᐅᓪᓚᑲᑕᖃᑦᑕᕐᓂᖅ 
ᐊᒻᒪᓗ ᒑᓪᕕᒋᐊᒃᓴᖅ.  ᐊᕐᕌᒍᑦ 25 ᐅᖓᑖᓄᑦ ᓄᐊᒪᓐ ᖃᖓᑕᓲᖅᑎᐅᓯᒪᓕᖅᑐᖅ. 

